
Uunga siunnersuut: Pisortanut akiitsut akilersinniarneqartarnerat pinaveersaartinne-
qarnissaallu pillugit Inatsisartut inatsisaata allanngortinneqarneranik Inatsisartut inat-
sisaat nr. x, xx. xxxx 2011-meersoq. 
(atuuffianik annertusisitsineq kiisalu ingerlaannartumik akiliisarnissamik piumasaqaat)

§ 1

Pisortanut akiitsut akilersinniarneqartarnerat pinaveersaartinneqarnissaallu pillugit Inatsisartut 
inatsisaanni nr. 3, 2. maj 1996-imeersumi, Inatsisartut inatsisaatigut nr. 7, 5. december 2008-
meersukkut kingullermik allanngortinneqartumi makku allannguutigitinneqarput:

1.  § 5, imm. 1, ima oqaasertaqarpoq:
  "§ 5.  Akileraarutinut akiliutaavallaarsimasut utertinneqalerneranni kommunit, pissarsisussap 
utertitassanngorlugit ikiorsiissutinut, pilersuisussaatitaanermut akilersuutinut siumoortumik 
tunniunneqartartunut, inuussutissarsiutitigut suliffeqarfinnut aningaasatigut attartortissimasa-
nut, kommunit inuussutissarsiutitigut suliffeqarfinnut il.il. aningaasaliinermikkut inuussutis-
sarsiutinik ineriartortitseqataasinnaanerannut atatillugu pisassarisanut, kiisalu paaqqinnittar-
finni angerlarsimaffinnilu ulluunerani paaqqinnittarnermut, eqqaanermut pujoorfinnillu paavi-
aanermut pisassarisanut akilerneqartussanngoreersimagaluartunut akiligassarisaanut naaper-
tuuttunik ilanngartuisinnaatitaapput.” 

2.  § 5-imi imm. 1-ip kingorna immikkoortutut nutaatut ilanngunneqarpoq:
  ”Imm.  2. Akileraarutinut akiliutaavallaarsimasut utertinneqalerneranni inuinnaat, pisassaqar-
tumut pilersuisussaatitaanermut akilersuutinut akilerneqartussanngoreersimagaluartunut naa-
pertuuttunik ilanngartuisinnaatitaapput.”
Imm. 2 taamaasilluni imm. 3-nngorpoq.

3.  § 6-ip kingorna qulequtaq nutaaq ilanngunneqarpoq:

”Akiitsoqalernissamik pinaveersaartitsineq”

4.  Qulequttap nutaap kingorna ilanngunneqarpoq:
  ”§ 6 a.  Inuit imaluunniit inatsisitigut pisinnaatitaasut pisussaatitaasullu aningaaseriviup Ka-
laallit Nunaanni, Savalimmiuni Danmarkimiluunniit angerlarsimaffeqartup ingerlaannartumik 
akiliisarnissamik aaqqissuussinermik neqeroorutaanut ilanngunnissaat pisortat oqartussaasut 
piumasaqaatigisinnaavaat. Tassunga atatillugu aningaasanngorlugit akiliutit akiligassanut 
naammassinnissutaanissaat pisortanit oqartussaasunit itigartinneqarsinnaavoq. 
  Imm. 2. Aalajangersakkami pineqarput pisortanut aalajangersimasumik akiliutaasartut tamar-
mik, matumani ilanngullugit akileraarutinut akitsuutinullu akiliutit kiisalu nioqqutissanut sul-
lissinernullu akiliutit.

  Imm. 3. Inuit imaluunniit inatsisitigut pisinnaatitaasut pisussaatitaasullu ingerlaannartumik 
akiliisarnissaq pillugu aningaaserivimminnik isumaqatigiissuteqarfiginnissinnaanngitsillugit 
imm. 1 atuutissanngilaq. 
  Imm. 4. Inuit aamma inatsisitigut pisinnaatitaasut pisussaatitaasullu pisortanut oqartussaasu-
nut akiliisarnerat pillugu, matumani ilanngullugu inuk ingerlaannartumik akiliisarnissaq pillu-
gu aningaaserivimmik isumaqatigiissuteqarfiginninnissamut periarfissaqanngitsillugu maleru-
agassat erseqqinnerusut Naalakkersuisunit aalajangersarneqarsinnaapput.” 
 

§ 2

Inatsisartut inatsisaat ullormi 1. juli 2011-mi atuutilissaaq.

Kalaallit Nunaanni Namminersorlutik Oqartussat, ulloq xx.xx. 2011

Kuupik Kleist

Siunnersuummut oqaaseqaatit


Oqaaseqaatit nalinginnaasut


1. Inatsisissatut siunnersuutip tunuliaqutaa 


Pisortanut akiitsut akilersinniarneqartarnerat pinaveersaartinneqarnissaallu pillugit Inatsisartut 
inatsisaat siulleq 1996-imi atuutilermat siunertaavoq ilaatigut pisortat pisassarisaasa assigiin-
ngitsut, Kalaallit Nunnaani eqqartuussisarneq pillugu inatsimmi (siusinnerusukkut Kalaallit 
Nunaanni eqqartuussisarnermik inatsit) taaneqanngitsut akilersinniarneqarnissaannut inatsisi-
tigut tunngavissamik pilersitsinissaq, ilaatigullu pisortanut akiligassanik kinguaattoortarnerup 
pinaveersaartinnissaanut sakkussanik pilersitsinissaq. 


Pisortat innuttaasunut suliffeqarfinnullu assigiinngitsorpassuarnik pilersuillutillu sullissisuup-
put (innaallagiaq, imeq, kiassarneq, ineqarneq, eqqaaneq, pujoorfinnik paaviaaneq, ulluunera-
ni paaqqinnittarfiit il.il.) akiligassiisarlutillu, soorluttaaq pisortat aamma akitsuutinik aalaja-
ngersimasunik assigiinngitsunik (qamutit motoorillit akileraarutaat, aningaasanik ikisilluni 
pinnguaatinut akileraarut il.il.) akiligassiisartut. Tamakku tassaapput pisassarisat ataasiakkaat 
amerlasoorpassuit, ataasiakkaarlutik annertussutsimikkut killeqarsinnaasut. 


Pisassarisat tamakkua ilarpassui piffissaagallartillugu akilerneqatanngimmata, pisassarisallu 
ilaat sullissinernut itigartitsissutigiinnarneqarsinnaanngitsunut, soorlu eqqaanermut pujoorfin-
nillu paaviaanermut akiligassaammata, tamatuma kingunerisarpaa pisassarisat ataasiakkaat 
annertunngitsut amerlasoorujussuit pinngitsaaliinikkut akilersinniarneqartussanngortarnerat. 


Pinngitsaaliinikkut akiliisitsiniartarneq ilaatigut innuttaasunut inatsiseqartitsinikkut isuman-
naatsuutitsineq eqqarsaatigalugu suliassaavoq pisariungaatsiartoq innuttaasumut, (sulisit-
sisumut) pisortanullu nukinnik annertuunik atuiffiusartoq. Pinngitsaaliinikkut akiliisitsini-
artarnerup assersuutigalugu nassatarisinnaavaa innuttaasup akissarsiaanik unerartitsineq. 


Pinngitsaaliinikkut akiliisitsiniarnerup ingerlanneqarnerani nukinnik atuineq annertuvoq ili-
uutsinillu 18-it missigisaannik iliuuseqarneq pisariaqalersillugu, tamatumani akiligassiissuti-
nik arlaleriarluni nassiussuinerit, naatsorsuutitigut malinnaasitsineq il.il. Suliarineqarneranullu 
piffissamik annertuumik atuinerup saniatigut aamma akileeqqusissutinik il.il. nassiussuinerit 
ani-ngaasartuutaasarlutik.


Inatsimmut siunnersuutip siunertaraa pinngitsaaliinikkut akiliisitsiniarnermi nukinnik atuiffi-
usunik iliuuseqartarnerup annikillisaaviginissaa. Tamannalu pissaaq ilaatigut ilanngartuisin-
naaneq pillugu aalajangersakkap kommunit paaqqinnittarfinni angerlarsimaffinnilu ulluunera-
ni paaqqinninnermut, eqqakkanut pujoorfiillu paaviarneqarnerinut akiliutitut pisassarisaannut 

aammalu kommunit inuussutissarsiutitigut suliffeqarfinnut il.il. aningaasaliinermikkut inuus-
sutissarsiutinik ineriartortitseqataasinnaanerannut atatillugu pisassarisanut aamma atuuttun-
ngortinneratigut, ilaatigullu ingerlaannartumik akiliisarnissamik aaqqissuussinermut ilaanissa-
mik piumasaqaateqarnikkut. 


Ilanngartuisinnaaneq pillugu aalajangersakkap annertusineqarnerata nassataraa kommunit, 
akileraarutinut akiliutaavallaarsimasunik utertitsilernermi pissarsisussap paaqqinnittarfinni an-
gerlarsimaffinnilu ulluunerani paaqqinnittarnermut, eqqaanermut pujoorfinnillu paaviaa-
nermut akiligassarisaanut kiisalu kommunit inuussutissarsiutinik siuarsaaniarlutik inuussutis-
sarsiutitigut suliffeqarfinnut qularnaveeqqusiissuteqarnerisigut pisassarisanut akilerneqartus-
sanngoreersimagaluartunut akiligassarisaanut naapertuuttunik ilanngartuisinnaanerat. 


Aalajangersagaq aamma annertusineqarpoq inuinnaat, pilersuisussaatitaanermut akilersuutinik 
(meeqqanut akilersuutinik annertusisanik aapparisimasamullu akilersuutinik) akilerneqartus-
sanngoreersimagaluartunik pisassarisaannut atuuttunngorlugu.


Ingerlaannartumik akiliisarnermut nalunaarsimanissamik piumasaqaat piffissaagallartillugu 
akiliisartut qanoq akiliinissamik toqqaasinnaanerannik annikillisitsineruvoq. Piumasaqaalli 
pisortanut akiligassanut kinguaattoorutit amerliartuinnartut eqqarsaatigalugit pisariaqartumik 
inatsiseqartitsinikkut iliuutsitut isigisariaqarpoq, inunnullu piffissaagallartillugu akiliinngits-
unut pinngitsaaliinikkut akiliisitsiniarsinnaanermut sanilliullugu annikitsuinnarmik akuliun-
nertut isigisariaqarpoq. Peqatigitillugulu piumasaqaatip pisortani nukinnik atuinermik malun-
naatilimmik annikillisitsinissaa ilimagineqarpoq. 


Pisortat aningaasanut karsiinik matusineq taamatut aamma pisortani nukinnik atuinikinneru-
nissamut sakkuussaaq. Aningaasanut karsit oqaluttuarisaanermi inuttaasut pisortanut akiligas-
saminnut akiliiffigisarsimasaattut nalinginnaasuusimapput, tassalu pisortat ataasiakkaat nam-
minerisaminnik karseqartarlutik aningaasanik tigooraavigisatut tunniussuiffittullu ator-
neqartunik. Aningaasanut karsit ikilileriffigineqarnerat allaffissornikkut naammassinnissin-
naanerunissamut siuarsaasuussaaq. Pisortat oqartussaasut arlaqartut karsimik ilaannik atorun-
naarsitsereerlutillu tamatuminnga pilersaaruteqarput. 


2. Inatsisissatut siunnersuutip imarisaa


Maleruagassat siunnersuutigineqartut pisortanut akiligassanut kinguaattoornernik pinaveer-
saartitsinissaq siunertaraat.


Ilanngartuisinnaaneq pillugu aalajangersakkap kommunit paaqqinnittarfinni angerlarsimaffin-
nilu ulluunerani paaqqinnittarnermut, eqqaanermut pujoorfinnillu paaviaanermut akiligassati-
gut pisassarisaannik ilaneqarnissaa siunnersuutigineqarpoq.

Akileraarutinut akiliutaavallaarsimasunik utertitsilernermi kommunip aamma, pisassaqartoq 
paaqqinnittarfinni angerlarsimaffinnilu ulluunerani paaqqinnittarnermut, eqqaanermut pujoor-
finnillu paaviaanermut akiligassanik kiisalu kommunit inuussutissarsiutinik siuarsaaniarluni 
inuussutissarsiutitigut suliffeqarfinnut il.il. aningaasaliinerisigut pisassarisanik akilerneqartus-
sanngoreersimagaluartunik akiligassaqarpat ilanngartuisinnaanissaa siunertarineqarpoq.


Aalajangersagaq aamma annertusineqarpoq inuinnaat, pilersuisussaatitaanermut akilersuutinik 
akilerneqartussanngoreersimagaluartunik pisassarisaannut atuuttunngorlugu.


Aammattaaq siunnersuutigineqarpoq pisortanut akiitsut akilersinniarneqartarnerat pinaveer-
saartinneqarnissaallu pillugit Inatsisartut inatsisaanni aalajangersagaq nutaaq ilanngunneqas-
sasoq, pisortat pilersuinerannut sullissinerannullu assigiinngitsunut, aammalu akitsuutinut aa-
lajangersimasunut assigiinngitsunut akiliisarnermut atatillugu ingerlaannartumik akiliisarner-
mik aaqqissuussinermut ilaanissamik pisortat oqartussaasut piumasaqarsinnaanngorlugit. 


Tamatumani siunertaavoq akiligassanut kinguaattoorutit amerlassusiisa, taamalu aamma nuki-
it tamakkuninnga akiliisitsiniarnermi atorneqartussat killilersimaarnissaat. Siunnersuutip in-
nuttaasut ataasiakkaat inatsiseqartitsinikkut toqqissisimanartunik atugaqarnissaannut sunniu-
teqarnissaa naatsorsuutigineqanngilaq. 


Ingerlaannartumik akiliisarnermik kiffartuussinerit assigiinngitsut maannakkut ilisimaneqar-
put, soorlu aningaaserivikkut elektroniskiusumik nuussinerit aammalu toqqaannartumik akilii-
nerit, assersuutigalugu akiliisarnermik kiffartuussinikkut (betalingsservice).


Ingerlaannartumik aningaaserivimmi nuussinikkut akiliisarnermut ilanngunnermi innuttaasoq 
ulloq akiliiffissaq nallertinnagu, akiligassiissummut akerliliissutissaqaruni, akiligassap uter-
tinnissaanut itigartitsissutiginissaanulluunniit periarfissaqarpoq. Tamanna inuup nammineq 
aqussinnaavaa akiliisarnernut, assersuutigalugu netbankikkut, malinnaanermigut. 


Akiliisarnermik sullissinermut ilanngunnermi innuttaasup matuma qulaani periutsimi akiliis-
arnini netbankikkut allatulluunniit malinnaavigisinnaavai akiliinissarlu pitinnagu unitsissin-
naallugit. Aammalu akiliisarnermik sullissivik periarfissiivoq innuttaasup akilikkanik utertit-
sisinnaaneranik. Innuttaasup akiligassap akilerneqarnissaa akilersimasalluunniit utertinnissaa 
kissaatigiguniuk, tamanna inuuttaasup netbankiatigut naammassineqarsinnaavoq imaluunniit 
piffissap aalajangeriikkap qaangiutinnginnerani tamanna pillugu innuttaasup aningaaserivia-
nut nalunaaruteqarnikkut. Maannamut Net-ikkut akiliisarnermik sullissivik akiliussisarfinni 
taamaaliorsinnaasutut kisiartaavoq.


Aningaaseriviit inummut suliffeqarfimmulluunniit kontumik pilersitsinissaq akiliisarnissamil-
luunniit isumaqatigiissuteqarnissaq itigartitsissutigisinnaavaat. Inuit aningaaserivimmi kon-
toqanngitsut, imaluunniit akiliisarnissaq pillugu aningaaserivimmik isumaqatigiissuteqarsin-
naanngitsut eqqarsaatigalugit, aalajangersagaq imatut ilusiligaavoq akiligassamik naammas-

sinniffiusumik akiliisinnaanermut allatigut periarfissaqartitsilluni. Taarsiullugu akiliisinnaa-
nermut periarfissaq amerlanertigut tassaasinnaavoq girokorti atorlugu akiliineq.


Siunnersuutigineqarpoq inuit imaluunniit inatsisitigut pisinnaatitaasut pisussaatitaasullu 
pisortanut oqartusaasunut akiliisarnerannut tunngatillugu maleruagassat erseqqinnerusut Naa-
lakkersuisunit aalajangersarneqarsinnaassasut. Naalakkersuisut ilaatigut inuit inuiaqatigiinnil-
uunniit immikkoortut akiliinissamut pisariaqartitsinerat periarfissaqarnerallu immikkut ma-
leruagassiuussinnaavaat. Piginnaatitsineq taamaasilluni inuit ataasiakkaat eqaannerusumik 
aaqqiissuteqarfigisinnaanissaannut periarfissiissaaq. 


Siunnersuutigineqarpoq pisortat oqartussaasut akiligassamik naammassinnissutaasumik ani-n-
gaasanik akiliineq itigartitsissutigisinnaassagaat, oqartussaasut ingerlaannartumik akileeri-aat-
simik atuinissaq aalajangiiffigisimappassuk. Aningaasanut karsinik ingerlatsineq akisuujuvoq. 
Allaffissornikkut aningaasanut karsit pisortanut aningaasatigut nanertuutaapput, tamatumani 
aamma nakkutilliinermut pinerlussinnaanermillu pinaveersaartitsinermut. Aammalu inger-
laannartumik akiliisarnermik aaqqissuussinikkut akiliineq ajornannginneralaarsuarmik sukka-
nerusumillu naammassineqarsinnaagajuttarpoq, aningaasanut karseqarfimmut nammineq tak-
kunnerminngarnit. Taamaasilluni siunnersuutip pisariinnerusumik ajornannginnerusumillu 
akiligassanik akiliisarneq, aningaasanik akiliisarnerit ikilisaaviginerisigut siuarsassavaa.


Siunnersuut pisussaaffiliinermik malinninngitsut qanoq pineqartarnissaannik aalajangersakka-
nik imaqanngilaq. 


3.Aningaasatigut allafissornikkullu pisortanut kingunerisassai:
Ilanngartuisinnaaneq pillugu aalajangersakkap annertusaaviginerata kingunerisaanik pisorta-
nut akiligassanut kinguaattoorutit ikilinissaat, tamatumalu tigoriaannarnik aningaasaateqarner-
mut pitsannguutaanissaa ilimagineqarpoq.


Atuuffiusumillu annertusisitsineq aamma akilisitsiniarsinnaanerni allaffissornikkut oqilisaata-
anissaa ilimagineqarpoq.


Ingerlaannartumik akiliisarnermik aaqqissuussinermut nalunaarnissamik piumasaqaatikkut il-
uanaarutaasinnaasut eqqortumik naliliivigineqarsinnaanngillat, akiliinngitsoortarnerilli siun-
nersuup kingunerisaanik ikilinissaat ilimagineqarpoq. Naatsorsuutigineqarpoq taamatut piu-
masaqarnikkut pisassarisat annaasallu annikilleriartinneqassasut.


Assersuutigalugu oqaatigineqarsinnaavoq akiliisitsiniartarnermi qitiusumik oqartussaasut pif-
fissami 1. januar 2009-miit oktober 2010-p tungaanut suliarisimammatigit eqqagassaleriner-
mut akiliinngitsoornerit 137.628-t. Ingerlaannartumik akiliisarnermik aaqqissuussinermut 
ilaanissamik piumasaqaatip akiligassanut kinguaattoorutit affaannanngortissinnaappagit, al-
lakkat nassiussuunnerinnaannut sipaarutit ukiumut 0,5 mio. koruunit missiliussavaat. Aamma-

lu akiligassanut kinguaattoorutinik suliat ikileriarneranni sulisut akiliisitsiniarnermi sulianik 
allanik suliaqarnissaannut periarfissinneqassallutik.


Allakkat nassiussornerinut sipaakkatigut Namminersorlutik Oqartussat ukiumut 0,5 mio. 
koruuninik sipaagaqartarnissaat ilimagineqarpoq.


Taamatuttaaq kommunit aamma allakkat akiligassiissutit nassiuttarnerannut aningaasartuutiti-
gut, Namminersorlutik Oqartussat sipaagaasa amerlaqataannik sipaagaqarnissaat ilimagi-
neqarluni.   


Akiliisitsiniarnermi suliat ikileriarnerat taamatuttaaq kommunit Namminersorlutillu Oqartus-
sat annaasaasa ikileriarnissaannik kinguneqassasoq naatsorsuutigineqarpoq. Aningaasalli 
taakkua annertussusilernissaat ajornarpoq. 


Taamaammat ingerlaannartumik akiliisarnermik aaqqissuussinermut ilaalerneq pisortanut ilu-
aqutaasumik sunniutissaaq, pinngitsaaliinikkummi akiliisitsiniarnerit nukippassuarnik atuiffi-
usartut aningaasartuutaaqisullu ikileriassammata.


Pisortanulli aningaasartuutissartaqassaaq, tassa ingerlaannartumik akiliisarnermik aaqqissuus-
sinermik neqerooruteqartumut akiliummik. Tamanna assersuutitut takuneqarsinnaavoq inger-
laannartumik akiliisarnermut (betalingsservice) Nets-imi nalunnaarnermi. Tamatumunngali 
atatillugu aningaasartuutit allaffissornikkut aningaasartuutinik sipaakkanik akiligassallu pif-
fissaagallartillugu akilerneqartarnerisa qularnaannerulernerisigut illuatungilerneqarnissaat ili-
magineqarpoq.


4. Aningaasatigut allaffissornikkullu inuussutissarsiuteqartunut sunniutissai: 
Siunnersuutip inuussutissarsiuteqartunut maannakkut aningaasatigut sunniuteqarnissaa 
naatsorsuutigineqanngilaq, pisortanummi akiliisarneq pillugu isumaqatigiissutit allanut akili-
isarneq pillugu isumaqatigiissutinit salliutitaanngimmata.


Siunnersuulli sulisitsisunut annikitsumik allaffissornikkut oqilisaanermik nassataqarpoq, siun-
nersuutimmi pinngitsaaliinikkut akiliisitsiniarnermi akissarsianit ilanngaasarnerit ikileriartis-
sagai naatsorsuutigineqarmat.


5. Avatangiisinut pinngortitamullu sunniutissai:
Siunnersuutip avatangiisinut pinngortitamullu sunniuteqarnissaa naatsorsuutigineqanngilaq.


6. Aningaasatigut allaffissornikkullu innuttaasunut sunniutissai:
Inatsisissatut siunnersuutip ilanngartuisinnaaneq pillugu aalajangersakkamik annertusisitsine-
ra innuttaasunut sunniuteqassanngilaq. Allaffissornikkulli oqilisaanerup akiliisitsiniarsinnaa-
nermik ingerlatsineq pisortanut innuttaasumullu pineqartumut oqinnerulersissavaa.

Inatsisissatut siunnersuummi ingerlaannartumik akiliisarnermik aaqqissuussinermut ilanngun-
nissamik piumasaqaatip allaffissornikkut aningaasatigullu innuttaasumut oqilisaataanissaa 
naatsorsuutigineqarpoq, innuttaasummi allaffissornermut – aammalu akiliinermut akiliummik 
akiliinissaagaluaq pinngitsoortissammagu, taamatullu innuttaasut piffissaajaataasumik nukin-
nillu atuiffiusumik akiliisitsiniartarnerit akissarsianillu ilanngaassisarnerit annertusiartortumik 
pinngitsoortissinnaalissammatigit.


Pisortani aningaasanut karsit matuneqarsinnaanerisa innuttaasunut sullissinerup ajorseriarne-
ranik nassataqarnissaat ilimagineqanngilaq. Innuttaasut aningaaserivimmik attaveqarfigisa-
minnik akiliisarneq pillugu isumaqatigiissuteqarsinnaanngitsut imaluunniit aningaaserivimmi 
kontoqanngitsut naammassissutaasumik assersuutigalugu girokorti atorlugu akiliisinnaapput. 


7. Naalagaaffeqatigiinermut Namminersorlutillu Oqartussanut tunngasut:
Inatsisissatut siunnersuut naalagaaffeqatigiinnermut sunniuteqassanngilaq.


8. Oqartussaasunik soqutigisaqaqatigiinnillu tusarniaaneq.


Siunnersuut KANUKOKA-mut, Kalaallit Nunaanni Sulisitsisut Peqatigiiffiannut (GA), Grøn-
landsBANKEN-imut, Bank Nordic-imut, Nunamut namminermut, Pinngortitamut Avatangii-
sinullu Naalakkersuisoqarfimmut, Isumaginninnermut Naalakkersuisoqarfimmut, Inuussutis-
sarsiornermut Sulisoqarnermullu Naalakkersuisoqarfimmut, Ineqarnermut, Attaveqaqatigii-
nermut Angallannermullu Naalakkersuisoqarfimmut tusarniaassutigineqarpoq.


Tusarniaanermi akissuteqarput KANUKOKA, Nunamut namminermut, Pinngortitamut Ava-
tangiisinullu Naalakkersuisoqarfik, GrønlandsBANKEN, Kalaallit Nunaanni Sulisitsisut 
Peqatigiiffiat (GA), Inuussutissarsiornermut Sulisoqarnermullu Naalakkersuisoqarfik kiisalu 
Isumaginninnermut Naalakkersuisoqarfik.


KANUKOKA-p tusarniaanermut akissummini oqaatigaa siunnersuut namminneq akiitsunik 
pinaveersaartitsiniarnissaq eqqarsaatigalugu siunissami aaqqissuussinissamik siunniussamin-
nut pilersaarutiminnullu naapertuuttuusoq. Taamaammat KANUKOKA-p siunnersuut akuer-
saarpaa.


GrønlandsBANKEN-ip tusarniaanermut akissummini oqaatigaa siunnersuut aningaaserivim-
mut annertuumik sunniuteqartoq. GrønlandsBANKEN-ip erseqqissarpaa pisortani pisariil-
lisaanikkut iluaqutissat aningaaseriviup tunngaviatigut ajorinngikkai, suliniutilli tamakku ani-
ngaaserivinnut sunniuteqarnerloqqunagit. Tassunga tunngatillugu GrønlandsBANKEN-ip 
oqaatigaa siunnersuut aningaaserivinnut nammakkersuivallaartoq, tassa akiliisarnermik sullis-
sivimmut ilanngunnissamut piumasaqaateqarnerup kingunerisaanik, tassuunakkummi ani-
ngaaseriviit akiitsorineqalersunik 1.000 kr.-it ataallugit annertussilikkuutaanik annaasaqarata-
rsinnaanermut akisussaalissammata.

Aamma GrønlandsBANKEN-ip oqaatigaa pisortanut akiliutit kingunerisaannik kontut ima-
risaannik sippuinernut matussusiinissaq pillugu pisortat aningaaserivinnut isumaqatigiissu-
teqartariaqartut, taamaaliornikkummi siunnersuutip atuutilersinnissaa oqinnerussammat.


Inatsisissatut siunnersuut pisortat sipaaruteqarnissaannik tunngaveqanngilaq, innuttaasulli  
pisortanut akiliisarnerannik pisariillisaaniarnermik tunngaveqarmat, taamaaliornikkut innut-
taasut pisortanut pisariaqanngitsumik nammakkersuutaasumillu akiitsullit ikileqqullugit.  
Pisortanullu akiitsut ikilisinneqarnerat innuttaasunut aammalumi pisortanut pitsaasunik  
kinguneqartussaavoq, akiitsummi ikinnerulerpata pinngitsaaliinikkut akiliisitsiniartarnerit,  
innuttaasunut pisortanullu akisuut nukinnillu annertuunik atuiffiusut ikinnerulissammata.


Akiliisarnissamik sullissivimmut ilanngunniartut amerlinerisigut akiitsorineqalersunik annaa-
saqaratarsinnaaneq eqqarsaatigalugu GrønlandsBANKEN-ip isumakulunnera paasinar-
poq.Kisiannili siunnersuummi tassungalu oqaaseqaatini takuneqarsinnaavoq siunnersuutik-
kut anguniarneqartoq ingerlaannartumik akiliisarnermik aaqqissuussinermut ilanngunnissa-
mik piumasaqaat. Tassa pineqartoq tassaannaanngilaq Nets-ip akiliisarnermik sullissinermik  
aaqqissuussineranut ilanngussinnaaneq, aammali aningaaserivikkut ingerlaannartumik nuus-
sisarnikkut akiliisarnissamut ilanngussinnaaneq.


Siunnersuutikkut aningaaseriviit peqquneqanngillat aningaseriviit immikkut annaasaqaatigi-
sinnaasaannik nassataqartunik akiliinissamik isumaqatigiissusiortarnissat. Tassami oqaa-
seqaatini allassimavoq aningaaseriviit kontumik imaluunniit akiliisarneq pillugu isumaqatigi-
issummik pilersitsinissamik itigartitsisinnaasut, tassalu aningaaseriviit maannakkornit allaa-
nerusumik inissisimalernavianngillat.


GrønlandsBANKEN-ip aamma oqaatigaa akiliisarnermik sullinneqarnissaq pillugu isumaqati-
giissusiorniarlutik aningaaserivimmut saaffiginnittartut amerlinissaat aningaaserivimmut suli-
narnerulissasoq.


Qularnanngilaq siunnersuut aningaaseriviup sullitaasa ingerlaannartumik akiliisarnermik  
aaqqissuussinermut ilanngunnissamik saaffiginnittartut amerlinissaannik kinguneqassasoq.  
Isumaqarnanngilarli aningaaserivik amerlanerusunik suliakkerneqassasoq, saaffiginnittus-
sammi amerlanerpaartaat aningaaseriviup sullitarereerpai, aammalu taakkullutik ingerlaan-
nartumik akiliisarnermik aaqqissuussinermut ilanngunniarlutik qaquguugaluarnersoq pin-
ngitsooratik saaffiginnittussat. Ilannguttummi amerliartortillugit inuit nammineerlutik pisari-
aqanngitsumik saaffiginnittarnerat aningaaserivimmut piffissaajaataajunnaassaaq.


GrønlandsBANKEN-ip kissaatigaa oqaaseqaatini erseqqissarneqassasoq pisortat isumaqataaf-
figigaat GrønlandsBANKEN-ip aningaaseriviillu allat akiliisarnermik isumaqatigiissuteqar-
nissamik pinngitsaalineqarsinnaanngitsut, aningaaseriviit naliliippata akiliisarnermik isu-
maqatigiissusiornissaq sullitamut tunngatillugu ilaatinneqassanngitsoq.

Qulaani taaneqareersutuut oqaaseqaatini allassimavoq aningaaseriviit kontumik imaluunniit  
akiliisarnermik isumaqatigiissummik pilersitsinissamik itigartitsisinnaasut, innuttaasorlu taa-
maalilluni naammassissutaasumik allatut akiliisinnaassasoq. Tamatuma erseqqissaqqinnis-
saa pisariaqarsorineqanngilaq, oqaaseqaatinimi erseqqissumik allassimareersorineqarmat.


Kiisalu GrønlandsBANKEN-ip oqaatigaa aningaaseriviit sullitatik pillugit paasissutissanik 
tunniussisinnaanngimmata, matumani aamma sullitat ingerlaannartumik akiliisarnermik 
aaqqissuussinermut ilaanersut ilannginnersulluunniit pillugit.


Ingerlaannartumik akiliisarnermik aaqqissuussinermut ilanngunnissamik piumasaqaateqar-
toqassappat innuttaasut ataasiakkaat taamaaliornissamut periarfissaqarnerannik nakkutilli-
isoqarnavianngilaq. Innuttaasut ataasiakkaat ingerlaannartumik akiliisarnermik aaqqissuus-
sinermut ilanngunnissamut periarfissaqanngikkunik siunnersuut naapertorlugu naammassis-
sutaasumik allatut akiliisinnaassapput, soorlu girokorti atorlugu akiliinissamut.


Kalaallit Nunaanni Sulisitsisut Peqatigiiffiata tusarniaanermut akissummini inassutigaa Ani-
ngaasaqarnermut Naalakkersuisoqarfiup misissussagaa akiliisarnermut periutsip assingusup 
Savalimmiuni atugaasup atorneqalersinnaanera, taannami atorlugu suliffeqarfiit akileraarutis-
satik pisortanullu pisussaffitik allat aaqqissuussineq immikkut ittoq aqqutigalugu akilertarma-
tigit.


Akiliisarnermik periutsimik Savalimmiuni atugaasumut assingusumik ineriartortitsinissaq  
atulersitsinissarlu piffissaq sivisooq atorlugu pisariaqassaaq, maannangaarlu pisariaqartin-
neqartoq tassaavoq akiitsorineqartut amerliartuinnartut eqqarsaatigalugit qanoq iliuuseqar-
nissaq, tamannalu siunnersuutikkut anguniarneqarpoq.


Naalakkersuisoqarfiulli Savalimmiuni periuserineqartoq ilisimavaa, taassumunngalu assi-
ngusumik siunissami atuilersinnaaneq isumaliutigineqassaaq.


Kalaallit Nunaanni Sulisitsisut Peqatigiiffiat, aningaasatsiarsuit atorlugit naammassissutaasu-
mik akiliuteqarnissamik pisortat itigartitsisinnaanerannik eqqumiiginninnermi saniatigut alla-
nik oqaaseqaateqanngilaq.


Pisortat oqartussaasut inuussutissarsiuteqartullu amerliartuinnartut aningaasanut karsimin-
nik matusisarnerat takornartaajunnaaraluttuinnarpoq, attatiinnassallugimmi aningaas-
artuutaasaqimmata. Tamakkumi aamma nakkutilliinermut peqquserlutsaaliuiniarnermullu  
tunngatillugu allaffissornikkut pisariusorujussuupput. Aamma aningaasanut karsinik matusi-
nikkut akiliisarneq pitsaanerusoq pisariinnerusorlu annertusiartussaaq, tamannalu innuttaas-
unut pisortanullu iluaqutaassaaq.


Inuussutissarsiornermut Sulisoqarnermullu Naalakkersuisoqarfiup maluginiarpaa Naalakker-
suisoqarfik oqaaseqaatini immikkoortoq 8-mi taakkartorneqartunut ilaanngitsoq.


8







Kukkuneq iluarsineqarpoq, Naalakkersuisoqarfillu taakkartorneqartunut maanna ilaalerpoq.


Inuussutissarsiornermut Sulisoqarnermullu Naalakkersuisoqarfik siunnersuummut allanik 
oqaaseqaatissaqanngilaq. Nunamut namminermut, Pinngortitamut Avatangiisinullu Naalak-
kersuisoqarfik siunnersuummut oqaaseqaateqanngilaq. Aamma taamaappoq Isumaginninner-
mut Naalakkersuisoqarfimmut tunngatillugu.

Aalajangersakkanut ataasiakkaanut oqaaseqaatit


§ 1-imut


Nr. 1-imut


Aalajangersakkakkut qulakkeerneqarpoq kommunit akileraarutinut, tassa imaappoq aningaas-
arsianit akileraarutinut aamma akitsuutinut akiliutaavallaarsimasut utertinneqalerneranni, uter-
toorutissaqartup utertitassanngorlugit ikiorsiissutinut, pilersuisussaatitaanermut akilersuutinut 
siumoortumik tunniunneqartartunut, kommunit inuussutissarsiutitigut suliffeqarfinnut anin-
gaasatigut attartortissimasaannut kiisalu paaqqinnittarfinni angerlarsimaffinnilu ulluunerani 
paaqqinnittarnermut, eqqaanermut pujoorfinnillu paaviaanermut kommunit pisassarisaannut, 
kiisalu kommunit inuussutissarsiutitigut suliffeqarfinnut il.il. aningaasaliinermikkut inuussu-
tissarsiutinik ineriartortitseqataasinnaanerannut atatillugu pisassarisaannut akilerneqartussan-
ngoreersimagaluartunut akiligassarisaanut naapertuuttunik ilanngartuisinnaatitaanerat.


Siunnersuutigineqarpoq ilanngartuisinnaaneq pillugu aalajangersagaq kommunit paaqqinnit-
tarfinni angerlarsimaffinnilu ulluunerani paaqqinnittarnermut, eqqaanermut pujoorfinnillu 
paaviaanermut kommunit pisassarisaannut atuuttunngorlugu annertusineqassasoq.


Ilassutaasup kingunerisaanik kommunit akileraarutinut akiliutaavallaarsimasunik utertitsiler-
nermi pissarsisussap pisassaanik ilanngartuisinnaapput, pissarsisussaq paaqqinnittarfinni an-
gerlarsimaffinnilu ulluunerani paaqqinnittarnermut, eqqaanermut pujoorfinnillu paaviaaner-
mut akiligassaqarpat kiisalu kommunit inuussutissarsiutinik siuarsaaniarluni inuussutissarsiu-
titigut suliffeqarfinnut qularnaveeqqusiissuteqarnerminni pisassarisaannut akiligassaqarpat. 


Ilanngartuineq pissaaq piffissami pisassaqartuusup tamatuminnga nalunaarfigineqarfiani.


Ilanngartuinermi ilanngartuisoq, pisassaqartuusup piffissami pineqartumi inatsisitigut inissisi-
maffiani inissisimalertarpoq, pisassaqartutut inatsisitigut inissilluni pisassarisat pineqartut 
utertillugit tunniunneqarnissaannik piumasaqarsinnaalluni.  


Nr. 2-mut


Aalajangersagaq aamma inuinnaat pilersuisussaatitaanermut akilersuutinut (meeqqanut akiler-
suutinut aapparisimasamullu akilersuutinut) tunngatillugu pisassarisaannut atuuttunngorlugu 
annertusaavigineqarpoq.


Nr. 3-mut


Siunnersuutigineqarpoq § 6-ip kingornagut qulequttatut nutaatut ilanngunneqassasoq: 
“Akiitsoqalernissamik pinaveersaartitsineq”.

Nr. 4-mut.


§ 6 a, imm. 1-imut.
Aalajangersakkap siunnersuutigineqartup kingunerissavaa inuit aamma inatsisitigut pisinnaa-
titaasut pisussaatitaasullu pisortanit pilersuutinik sullissinernillu atuisutut, soorlu innaallagis-
samut, imermut, ineqarnermut, pujoorfiit paaviarneqarnerannut, eqqagassalerinermut ima-
luunniit ulluunerani paaqqinninnermut akiligassanik ingerlaannartumik akiliisarnermik 
aaqqissuussinermut nalunaarutiginninnissaat pisortat oqartussaasut piumasarisinnaagaat.


Siunnersuutikkut pisortat oqartussaasut, suliffeqarfiit namminersortitat allaffissornermilluun-
niit ingerlatsiviit pineqartut, pisortat sinnerlugit sullissinermik ingerlatsisut pilersuuteqartullu-
unniit akiligassat ingerlaannartumik akiliisarnermik aaqqissuussinermut nalunaarutigineqar-
nissaannik piumasaqaateqarsinnaanermut periarfissinneqarput.


Inuit aamma inatsisitigut pisinnaatitaasut pisussaatitaasullu pisussaaffimmik naammassinnis-
sinnaasut pisortanit oqartussaasunit piumaffigineqarsinnaapput, nioqqutissamik sullinneqar-
nermilluunniit pissarsinissaq sioqqullugu, soorlu ulluunerani paaqqinnittarfimmut il.il tunnga-
tillugu ingerlaannartumik akiliisarnermik aaqqissuussinermut nalunaarnissamik.


Innuttaasut aningaaserivimmik attaveqarfigisaminnik ingerlaannartumik akiliisarnermik isu-
maqatigiissuteqarfiginninnissamut periarfissaqanngitsut pisortanit nioqqutissanik sullissiner-
nillu pissarsinissamut itigartinneqarsinnaanngillat, taakkua allatut akileeriaatsimik, assersuuti-
galugu giro-mut akiliinermik, taarsiullugu atuisinnaappata. Taamaammat inuit pisortat piuma-
saqaataannik naammassinnissinnaanngitsut taarsiullugu giro-mut akiliinermut kortimik pi-
sassapput.


Ingerlaannartumik akiliisarnermik aaqqissuussinermut nalunaarnissamik piumasaqaammik 
naammassinninnginneq imaluunniit itigartitsineq inatsisitigut arlaatigut kingunerluuteqartit-
sissutaassanngilaq.  


Akiliinngitsoornerli nioqqutissamik sullissinermilluunniit pineqartumik pilersuinerup unitsin-
neqarneranik kinguneqarsinnaajuassaaq. Taamatullu aamma suliat pinngitsaaliinikkut akili-
isitsiniarnissaq siunertaralugu Akiliisitsiniartarnermik Oqartussaasunut tunniunneqarsinnaap-
put. 


Siunnersuut aamma pisortat oqartussaasut aningaasanik tunniussinikkut naammassissutaasu-
mik akiliiniarnermik itigartitsisinnaanerannik periarfissiivoq, oqartussaasoq ingerlaannartu-
mik akiliisarnermik aaqqissuussinermut nalunaarnissamik piumasaqaateqarsimatillugu.


Imm. 2-mut


11







Aalajangersakkami pineqarput ingerlaavartumik akiligassat tamarmik, tamatumani soorlu in-
naallagissamut, imermut, kiassarnermut, ineqarnermut, eqqaavilerinermut, pujoorfiit paaviar-
neqarnerannut, ulluunnerani paaqqinnittarfinnut akiliutit, aammalu akileraarutit akitsuutillu, 
tamatumani soorlu qamutit motoorillit akileraarutaat aamma aningaasanik ikisilluni pinnguaa-
tinut akileraarut.


Imm. 3-mut
Inuit aamma inatsisitigut pisinnaatitaasut pisussaatitaasullu aningaaserivimmik attaveqarfigi-
saminnik ingerlaannartumik akiliisarnermik isumaqatigiissuteqarsinnaanngitsut ingerlaannar-
tumik akiliisarnermut nalunaarnissamik piumasaqaammi pineqanngillat. Tamannalu aamma 
atuulluni inunnut aningaaserivimmi kontutaarsinnaanngitsunut. 


Inuit aningaaserivimmik isumaqatigiissuteqarnissamut periarfissaqanngitsut, ingerlaannartu-
milluunniit akiliisarnermik aaqqissuussinermut nalunaarsinnaanngitsut naammassissutaasu-
mik allatigut akiliisinnaapput, assersuutigalugu giro-mut akiliinertigut. 


Imm. 4-mut.
Aalajangersakkap inuit aamma inatsisitigut pisinnaatitaasut pisussaatitaasullu pisortanut akili-
isarnerat pillugu maleruagassanik erseqqinnerusumik Naalakkersuisut aalajangersaasinnaane-
rat periarfissippaa.


Tassa imaappoq aalajangersagaq, inuit imm. 3-mi pineqartut allatigut akiliisinnaanermut peri-
arfissaat pillugit Naalakkersuisut erseqqinnerusunik maleruagassiorsinnaanerannik kingune-
qarpoq.


Inuit imm. 3-mi pineqartut girokorti atorlugu allatulluunniit akiliisarnissaat pillugu Naalak-
kersuisut maleruagassiorsinnaapput, tamanna pineqartunut tunngatillugu naleqqutsinneqarpat. 


§ 2-mut


Siunnersuutigineqarpoq Inatsisartut inatsisaat ullormi 1. juli 2011-mi atuutilissasoq.

